
Djelatnost Multi-Medijalnog Centra: 

Multimedijalni centar u sastavu Centra za inovativnost i 
preduzetništvo Univerziteta u Zenici otvoren je juna 2009.godine. 
Centar omogućuje održavanje sastanaka i predavanja korištenjem 
najsavremenije video i IK tehnologije. Pri tome grupa učesnika 
sastanka ili predavanja koja može da broji 30-40 osoba nalazi se u 
MMC na UNZE a predavači i drugi učesnici sastanka mogu se 
nalaziti hiljadama kilometara daleko. MMC je namijenjen za 
edukaciju studenata postdiplomskog studija, uz primjenu metoda 
učenja na daljinu.  
Osim obuke studenata i osoblja UNZE Centar daje usluge i 
vanjskim korisnicima, kao vid permanentnog obrazovanja kadrova, 
razvoja ljudskih resursa ili jednostavne potrebe da se sa inostranim 
poslovnim partnerima održi važan sastanak. Ovo omogućuje 

poslovnim ljudima i preduzetnicima velike  novčane i vremenske uštede činjenicom da se ne mora putovati na udaljene 
lokacije za sastanke sa poslovnim partnerima.  
MMC je otvoren kroz Tempus projekt EC „Razvoj Centra za inovativnost i preduzetništvo Univerziteta u Zenici“ u kome 
su partneri bili Univerzitet u Zenici, Politehnički Univerzitet u Torinu, Univerzitetski inkubator Kopar, Ministarstvo civilnih 
poslova BiH i Svjetski univerzitetski servis- SUS BiH. 
 
Oprema MMC: 
MMC je smješten u moderno opremljenoj sali opremljen 
sa 2 LCD TV prijemnika, savremenim kamerama i 
mikrofonima firme xxxx, računarskim dijelom MMC sa 
14 računara, LCD projektorom, Internet kamerom i 
drugom opremom za prezentacije. Centar je uvezan u 
100 Mbps optički LAN kampusa Univerziteta u Zenici. 
LAN kampusa je povezan optičkim kablovima sa ostalim 
univerzitetima u FbiH, te 2 Mbps linkom sa 
komercijalnim Internet providerom Bihnet. 

Djelatnost Centra za inovativnost i preduzetništvo 
 
CENTAR ZA INOVATIVNOST I PREDUZETNIŠTVO je pod-organizacijska jedinica u sastavu Univerziteta u Zenici 
nastala kroz Tempus projekt broj: 41108, realizovan u periodu 2007-2010.godina. Partneri u ovom evropskom projektu 
bili su Politehnički univerzitet iz Torina (Politecnico di Torino), Univerzitetski inkubator iz Kopra (Univerza na Primorskem 
Koper), Svjetski univerzitetski servis-SUS BIH i Ministarstvo civilnih poslova BIH (MCP). Nakon usvajanja Elaborata o 
osnivanju Centra na Senatu i Upravnom odboru Univerziteta u Zenici početkom 2008.godine CIP je započeo sa aktivnim 
radom.  

 
Najvažnije aktivnosti koje je CIP UNZE do sada radio, te na kojima 
nastavlja i proširuje svoj rad, bile su: 
 

 Promocija  inovativnosti i preduzetništva unutar studentske i 
nastavničke populacije, 

 Održavanje ili participacija u održavanju konferencija, 
savjetovanja, praktikuma (workshop-ova), sajmova i sl. 

 Saradnička funkcija između univerziteta i tržišta rada kada je u 
pitanju kreiranje i razvoj  novih nastavnih planova i programa 
te otvaranje novih fakulteta, 

 Razvoj inovativne i preduzetničke aktivnosti unutar 
studentskog tijela kroz izradu seminarskih i diplomskih radova 
potrebnih privredi regiona, 

 Pomoć u kreiranju istraživanja za magistarske i doktorske 
disertacije koje su potrebne privredi regiona i BIH, 

 Promocija međunarodne saradnje na projektnom i 
programskom principu OJ UNZE i drugih poslovnih subjekata, 

 Izrada poslovnih planova od interesa za privredni razvoj i 
formiranje inovativnih preduzeća kroz razvoj prototipova, 

 Promocija i razvoj informaciono-komunikacijskih tehnologija (IKT) kao važnog segmenta inovativnosti u 
nastavnom i naučno-istraživačkom radu, 

 Multimedijalne prezentacije, treninzi i seminari različitih sadržaja kao sadržajna dopuna postojećim 
dodiplomskim i postdiplomskim studijama, 

 Programi podrške razvoju spin-off i spin-out firmi 
unutar akademske zajednice i pomoć MSP regiona 
za jači poslovni rast i razvoj, 

 Pomoć inovatorima i preduzetnim ljudima regiona u 
konkretizaciji i intrenacionalizaciji svojih ideja, 

 Pomoć u klasterskom organizovanju MSP, 
 Know-how u razvoju NTP i TP, inovacijskih centara, 

poslovnih zona, inkubatora i transferu tehnologija iz 
razvijenog svijeta,  

 I brojne druge aktivnosti. 

